
Comhchoiste na Gaeilge, na Gaeltachta 
agus Phobal Labhartha na Gaeilge            

Toscaireacht an Chomhchoiste go Gaeltacht  
Dhún na nGall ar an 27 agus an 28 Aibreán 2023              

Deireadh Fómhair 2023

CGGPL014/102023          

 

 





COMHCHOISTE NA GAEILGE, NA GAELTACHTA AGUS PHOBAL LABHARTHA NA GAEILGE 

Leathanach 1 de 37 

 

 

Clár an Ábhair 

Réamhrá .................................................................................................................... 2 

Moltaí ...................................................................................................................... 4 

Údarás na Gaeltachta agus na Comhlachtaí a thagann faoina Scáth .................. 8 

ProAmpac ............................................................................................................. 10 

Drioglann Chroithlí ................................................................................................ 12 

Randox ................................................................................................................. 14 

Tuairimí an Chomhchoiste .................................................................................... 16 

Údarás na Gaeltachta – Ag Forbairt na Fiontraíochta agus na Fostaíochta, 
agus ag Tacú le hÚsáid na Gaeilge sa Ghnó ....................................................... 19 

Na Limistéir Pleanála Teanga agus an Baile Seirbhíse Gaeltachta ................... 23 

An Clochán Liath ................................................................................................... 23 

Limistéar Pleanála Teanga Árainn Mhór ............................................................... 24 

Limistéar Pleanála Teanga Ghaoth Dobhair agus Íochtar na Rosann .................. 25 

Limistéar Pleanála Teanga Chloich Cheann Fhaola ............................................. 26 

Limistéar Pleanála Teanga na Rosann ................................................................. 27 

An Clochán Liath – Baile Seirbhíse Gaeltachta .................................................... 28 

Ionad Naomh Pádraig ............................................................................................ 30 

Ard-Fheis na nÓg 2023 .......................................................................................... 33 

AGUISÍN 1 – Comhaltas an Chomhchoiste .......................................................... 37 

 

 

  

  

TOSCAIREACHT AN CHOMHCHOISTE GO GAELTACHT DHÚN NA NGALL AR AN 27 AGUS AN 28 AIBREÁN 2023              

Leathanach 1 de 37



TUARASCÁIL AR AN TOSCAIREACHT GO GAELTACHT DHÚN NA nGALL, AIBREÁN 2023  

Leathanach 2 de 37 
 

Réamhrá 

Ag a chruinniú ar an 30 Aibreán 2022, chomhaontaigh Comhchoiste na Gaeilge, na 

Gaeltachta agus Phobal Labhartha na Gaeilge go rachadh toscaireacht ón 

gComhchoiste go Gaeltacht Dhún na nGall ar an 27 go 28 Aibreán 2023. 

Chomhaontaigh an Comhchoiste gurbh é príomhfheidhm na toscaireachta seo ná 

féachaint ar thrí cinn de na cliantchomhlachtaí de chuid Údarás na Gaeltachta, i 

gcomhthéacs an mhaoinithe agus na tacaíochta a fhaigheann na comhlachtaí sin ón 

Stát, agus i gcomhthéacs thionchar na hinfheistíochta sin ar chur chun cinn na Gaeilge 

i measc an phobail ina bhfuil na cliantchomhlachtaí sin lonnaithe. Chomhaontaigh an 

Comhchoiste go dtapódh sé an deis, agus í i nGaeltacht Dhún na nGall, bualadh le 

bainistíocht Údarás na Gaeltachta in gTeic Ghaoth Dobhair i bPáirc Ghnó Ghaoth 

Dobhair, bualadh leis na hoifigigh pleanála teanga atá ag feidhmiú sa Ghaeltacht in 

iarthuaisceart Dhún na nGall, agus cuairt chúirtéise a thabhairt ar Ard-Fheis na nÓg a 

tionóladh i nGaoth Dobhair an t-am céanna is a bhí toscaireacht an Chomhchoiste sa 

cheantar sin. 

 

Ghlac an Teachta Dála Seosamh Mac Aodha, an Teachta Dála Caitríona Ní 

Chonghaile, an Teachta Dála Aengus Ó Snodaigh (Cathaoirleach an Choiste), an 

Seanadóir Lorraine Clifford-Lee (Leas-Chathaoirleach an Chomhchoiste) agus an 

Seanadóir Rónán Mullen páirt sa toscaireacht. 

 

Ba thogra an-fhiúntach é an toscaireacht seo. Tugadh léargas luachmhar don 

Chomhchoiste ar an bpríomhfheidhm atá ag Údarás na Gaeltachta: is é sin caomhnú 

agus treisiú na Gaeilge, príomhtheanga na hÉireann. Thug an toscaireacht tuiscint 

don Chomhchoiste ar an tacaíocht Stáit atá á cur ar fáil trí ghníomhaíochtaí an 

Údaráis, a bhfuil mar chuspóir uaillmhianach aige pobal labhartha na Gaeilge a 

choimeád beo agus a fhás sna limistéir Ghaeltachta. 

 

Chomh maith leis sin, thug an toscaireacht deis don Chomhchoiste sracfhéachaint a 

fháil ar na gníomhaíochtaí atá ar siúl sna limistéir pleanála teanga in iarthuaisceart 

Dhún na nGall, ar an bhfeidhm lárnach atá ag Ionad Naomh Pádraig mar eagraíocht 

phobalbhunaithe in iarthuaisceart Dhún na nGall, agus ar Ard-Fheis na nÓg 2023. 

Tá an Comhchoiste an-bhuíoch de gach duine – idir oifigigh, fhostaithe, oibrithe 

deonacha, dhaltaí agus mhúinteoirí a bhuail leis an gComhchoiste – a thug cúnamh 

dó, agus a phléigh na hábhair éagsúla ábhartha leis, agus é i mbun toscaireachta i 

nGaeltacht Iarthuaisceart Dhún na nGall. 

Moltaí 
Ag eascairt ón toscaireacht seo, tá 14 mholadh comhaontaithe ag an gComhchoiste 

agus is mian leis na moltaí seo agus an tuarascáil ar a bhfuil siad bunaithe, a leagan 

faoi bhráid Thithe an Oireachtais agus faoi bhráid na nAirí Rialtais ábhartha: - 

 

1. Molann Comhchoiste na Gaeilge, na Gaeltachta agus Phobal Labhartha na 

Gaeilge go rachaidh Údarás na Gaeltachta i ngleic láithreach leis an dúshlán atá 

ann trasna a chliantchomhlachtaí ó thaobh stádas iomlán na Gaeilge mar theanga 

phobail agus mar theanga ghnó a chur i bhfeidhm, agus go bhfaighidh an tÚdarás 

an tacaíocht chuí ón Rialtas ina leith. Molann an Comhchoiste go ndéanfar é seo 

ar bhonn na hearnála ina hiomláine. 

 

2. Molann an Comhchoiste go leagfar síos rialacha dochta maidir le cur chun cinn na 

Gaeilge mar chuid lárnach agus dhosheachanta d’aon chonradh a shínítear idir 

Údarás na Gaeltachta agus aon chomhlacht atá ina chliantchomhlacht de chuid an 

Údaráis. Molann an Comhchoiste go leagfar síos toradh dosheachanta d’aon 

chliantchomhlacht nach mbeidh sásta na coinníollacha seo a chomhlíonadh, nó a 

bheidh diúltach ina leith, nó nach mbeidh sásta comhoibriú le hÚdarás na 

Gaeltachta, agus le foireann an Údaráis atá freagrach as plean leanúnach le 

haghaidh pholasaithe Gaeilge chliantcomhlachtaí an Údaráis a chur i gcrích. 

 

3. Molann an Comhchoiste go n-aontóidh Údarás na Gaeltachta Plean Bliantúil soiléir 

i leith na Gaeilge leis an mbainistíocht ina chuid cliantchomhlachtaí. Molann an 

Comhchoiste go leagfar amach céimeanna inghlactha agus insroichte sa phlean 

sin, chun an t-ionad oibre a ghaelú, agus chun cur leis an nGaeilge atá ag an 

bhfoireann sa chliantchomhlacht sin. 

 

4. Molann an Comhchoiste go leagfar amach córas soiléir, ina mbeidh cead ag 

Údarás na Gaeltachta cigireacht bhliantúil, ar a laghad, a dhéanamh ar 

ghníomhaíochtaí aon chliantchomhlachta dá chuid, i leith chur chun cinn na 

Gaeilge. Molann an Comhchoiste go gcomhaontófar an córas seo roimh ré agus 

go gcuirfear i bhfeidhm é go leanúnach. 

5. Molann an Comhchoiste go ndéanfaidh Údarás na Gaeltachta a bhreithniú ar a 

indéanta is atá sé do chliantchomhlachtaí an Údaráis a gcuid seirbhísí a chur ar 

fáil i nGaeilge: idir agallaimh; cúrsaí tuarastail; plé ar laethanta saoire; cúrsa oiliúna 

na gcomhlachtaí trí chéile agus nithe eile nach iad. Molann an Comhchoiste go 

ndéanfaidh an tÚdarás a bhreithniú ar na céimeanna atá á ndéanamh laistigh de 

gach cliantchomhlacht dá chuid chun lámh chúnta a thabhairt d’fhostaithe na 

gcliantchomhlachtaí na nithe sin a bhaint amach, go háirithe i gcás na bhfostaithe 

nach bhfuil inniúil sa Ghaeilge. 

 

6. Molann an Comhchoiste go gcinnteoidh Údarás na Gaeltachta go bhfuil fostaithe 

na gcliantchomhlachtaí sásta, muiníneach agus cinnte gur féidir leo a gcuid oibre 

agus a gcuid gnó a dhéanamh trí mheán na Gaeilge, lena n-áirítear: agallaimh; 

tuarastal; laethanta saoire; cúrsa oiliúna agus nithe eile nach iad agus dá n-iarrfar 

ar bhainistíocht an chliantchomhlachta na nithe sin a sholáthar dóibh, nach ábhar 

imní a bheadh ann amhlaidh a lorg ar fhaitíos nach gcuirfí fáilte roimh a leithéid 

agus gurbh iadsan a bheadh thíos leis ina saol gairmiúil. Chuige sin, molann an 

Comhchoiste go gcinnteoidh an tÚdarás go mbeidh ról ag na cliantchomhlachtaí a 

éascóidh úsáid na Gaeilge sna comhlachtaí sin. 

 

7. Molann an Comhchoiste go gcinnteoidh Údarás na Gaeltachta go gcuirfidh sé 

ranganna agus acmhainní foghlama breise ar fáil d’oibritheoirí chliantchomhlachtaí 

an Údaráis chun cabhrú leo ina dturas teanga i ndáil le sealbhú na Gaeilge. 

 

8. Molann an Comhchoiste go n-aithneofar an tsárobair atá á déanamh ag na 

hOifigigh Pleanála Teanga i nDún na nGall agus ar fud na Gaeltachta. Molann an 

Comhchoiste go n-aithneofar an dualgas ilghnéitheach atá orthu agus na dúshláin 

shainiúla atá le sárú acu lá i ndiaidh lae. Molann an Comhchoiste go ndéanfar 

athbhreithniú ar an tacaíocht, maoiniú agus oiliúint atá ar fáil do na hoifigigh 

pleanála teanga, agus go gcuirfear feabhas ar an tacaíocht, maoiniú agus oiliúint 

sin, chomh luath agus is féidir. Molann an Comhchoiste go gcuirfear sainoiliúint ar 

fáil do na hoifigigh pleanála teanga, go háirithe i gcomhthéacs na ndualgas 

sóisialta atá orthu agus i gcomhthéacs na ndualgas a bhaineann le cúrsaí pobail i 

gcoitinne, neamhspleách ar chúrsaí teanga ar leith. 

9. Molann an Comhchoiste go gcuirfear breis tacaíochtaí ar fáil do theaghlaigh atá ag 

tógáil a gcuid clainne le Gaeilge agus go mbeidh na tacaíochtaí breise sin dírithe 

ar labhairt nádúrtha na Gaeilge sa bhaile agus ar an idirghabháil leanúnach idir na 

teaghlaigh agus an t-oifigeach pleanála teanga áitiúil. 

 

10. Molann an Comhchoiste go gcuirfear an bhéim is mó ar labhairt na Gaeilge, in áit 

ar chomharthaí agus fógraí, agus an Ghaeilge á cur chun cinn sna Bailte Seirbhíse 

Gaeltachta. Chun é sin a bhaint amach, molann an Comhchoiste go gcuirfear 

ranganna Gaeilge agus dreasachtaí iarbhír ar fáil d’oibrithe ar an líne thosaigh sna 

bailte sin. 

 

11. Molann an Comhchoiste go n-aithneofar an easpa foirne atá ar fáil d’Ionad Naomh 

Pádraig agus an géarghá atá ann go gcuirfear poist fhiúntacha ar fáil dó, ar 

thuarastal maith, faoin gClár Seirbhísí Poiblí agus d’eagraíochtaí eile cosúil le 

hIonad Naomh Pádraig. 

 

12. Molann an Comhchoiste go ndéanfar athbhreithniú ar fhorálacha na scéime ‘Tús’, 

ionas go mbeidís oiriúnach don fheidhm a bhaineann leo agus a bhaineann leis an 

scéim ina hiomláine, i gcomhthéacs eagraíochtaí cosúil le hIonad Naomh Pádraig. 

Molann an Comhchoiste go ndéanfar athbhreithniú ar an gcur chuige 

gearrthéarmach a bhaineann leis an scéim faoi láthair. Molann an Comhchoiste go 

n-aithneofar an oiliúint ardchaighdeáin a fhaigheann na rannpháirtithe sa scéim 

Tús, agus iad ag obair in eagraíochtaí cosúil le hIonad Naomh Pádraig. Molann an 

Comhchoiste go ndéanfar athruithe ar an scéim Tús, a thabharfaidh cúiteamh do 

na heagraíochtaí sin, nó a ligfidh dóibh na fostaithe atá oilte acu a choimeád mar 

fhostaithe lánaimseartha. 

13. Molann an Comhchoiste go dtabharfaidh an Roinn Turasóireachta, Cultúir, 

Ealaíon, Gaeltachta, Spóirt agus Meán gach cúnamh agus tacaíocht d’Ionad 

Naomh Pádraig ina n-iarrachtaí uailmhianacha ‘Ionad Óige Ghaoth Dobhair’, ionad 

óige saintógtha ar an gcaighdeán is airde, a fhorbairt i gcroílár cheantar Ghaoth 

Dobhair. 

 

14. Molann an Comhchoiste go dtabharfar aird ar leith ar ard-aidhmeanna na chéad 

glúine eile, daltaí iar-bhunscoile ach go háirithe, i leith úsáid na Gaeilge mar a 

rogha theanga i gcúrsaí oibre, cumarsáide, sóisialta ina saol amach anseo. Molann 

an Comhchoiste go ndéanfar suirbhé náisiúnta, agus go gcuirfear gach dalta iar-

bhunscoile i ngach iar-bhunscoil in Éirinn san áireamh, ag leibhéal na sraithe 

sinsearaí nó a mhacasamhail, ó thuaidh agus ó dheas. Molann an Comhchoiste 

Ag a chruinniú ar an 11 Deireadh Fómhair 2023, ghlac an Comhchoiste leis an 

tuarascáil seo mar thuarascáil de chuid an Chomhchoiste. Chomhaontaigh sé é a 

_______________________________ 

 
An Teachta Dála Aengus Ó Snodaigh, 
An Cathaoirleach 
11 Deireadh Fómhair 2023 

Údarás na Gaeltachta agus na Comhlachtaí a thagann 
faoina Scáth 

“Is é caomhnú agus láidriú na Gaeilge mar theanga bheo, le cois í a 
thabhairt mar oidhreacht don chéad ghlúin eile, an bunchuspóir atá le 
polasaí Údarás na Gaeltachta. Déanann an tÚdarás gach iarracht an 
cuspóir seo a bhaint amach trí fhorbairt fiontraíochta agus tionscnaimh 
chruthaithe fostaíochta a chothú agus a mhaoiniú, chomh maith le tacaíocht 
a thabhairt d’imeachtaí pobail, cultúrtha agus teangabhunaithe.”1 

Glacann an Comhchoiste leis gurb é ‘caomhnú agus láidriú na Gaeilge mar theanga 

bheo’ agus mar theanga phobail, an bunchuspóir atá ag Údarás na Gaeltachta agus 

de dheasca an bhunchuspóra sin, go gcuireann sé maoiniú agus tacaíochtaí ar fáil do 

chomhlachtaí éagsúla atá lonnaithe sa Ghaeltacht, mar aon le gníomhaíochtaí eile. 

Aithníonn an Comhchoiste gur fíor é nach mbeadh Gaeltacht ann ar chor ar bith mura 

mbeadh fostaíocht áitiúil ar fáil sa Ghaeltacht. É sin ráite, aithníonn an Comhchoiste 

go gcruthaíonn nó go meallann an tÚdarás na poist sin chuig an nGaeltacht, ní 

hamháin ar mhaithe leis na poist sin a bheith ann do mhuintir na Gaeltachta, ach ar 

mhaithe le caomhnú agus treisiú na Gaeilge mar theanga bheo i measc an phobail 

áitiúil ach go háirithe. Is é caomhnú agus láidriú na Gaeilge an bunchuspóir atá ag an 

Údarás, agus mura bhfuil a chuid fo-chuspóirí eile – cruthú fostaíochta san áireamh – 

ag tacú go soiléir agus go dearfach leis an mbunchuspóir sin, ní fiú ná ní gá go mbeadh 

eagraíocht ar leith ann chun poist a chruthú sa Ghaeltacht.  

Ba iad leibhéal na dífhostaíochta, a bhí ard agus forleathan ar fud na Gaeltachta le 

fada an lá; bánú na Gaeltachta de bharr imirce na ndaoine óga amach aisti agus iad 

sa tóir ar phoist agus slí mhaireachtála dóibh féin; agus an easpa cur chuige in 

iarrachtaí an Stáit chun comhlachtaí gnó agus poist a mhealladh chuig na ceantair 

Ghaeltachta, a bhí mar chúis leis an gcinneadh Gaeltarra Eireann a chur ar bun, agus 

Údarás na Gaeltachta a chur ar bun ina dhiaidh sin dá réir.  

Toisc nach cruthú fostaíochta amháin atá i gceist, agus gur sin an fáth a bhfuil Údarás 

na Gaeltachta ar an bhfód, tá tábhacht ar leith ag baint leis an tsárobair atá á déanamh 

ag an Údarás sna limistéir Ghaeltachta, agus ar son phobal na Gaeilge trasna na tíre. 

Is mar gheall ar an tuiscint atá ag an Údarás ar chaomhnú na Gaeilge, agus an 

dualgas ar leith atá air ina leith, go gcaithfear a chinntiú go bhfuil na hacmhainní aige 

chun an fheidhm sin a chur i gcrích, go mórmhór agus é in iomaíocht le comhlachtaí 

Stáit eile amhail Fiontraíocht Éireann agus an Ghníomhaireacht Forbartha Tionscail. 

Is ar an gcúis sin, agus i gcomhthéacs an tsainchúraim sin, a sheol an Comhchoiste 

toscaireacht chuig Gaeltacht Iarthuaisceart Dhún na nGall, agus a thug an 

toscaireacht sin cuairt ar thrí cinn de na cliantchomhlachtaí, a thagann faoi scáth 

Údarás na Gaeltachta, atá lonnaithe sa cheantar Gaeltachta seo. 

Tá an Comhchoiste an-bhuíoch de bhainistíocht na gcomhlachtaí sin as bualadh leis 

an toscaireacht, agus as léiriú a thabhairt dó ar na táirgí iontacha atá á ndéanamh 

acu, agus as an bhfostaíocht atá á cur ar fáil acu, sa cheantar Gaeltachta seo. Is 

comhlachtaí suntasacha iad, agus is acmhainn luachmhar iad mar chuid den 

gheilleagar áitiúil i gContae Dhún na nGall. 

Glacann an Comhchoiste go huile is go hiomlán leis na sonraí seo a leanas a chuir 

Údarás na Gaeltachta ar fáil dó maidir leis na trí chomhlacht sin. 

  

TOSCAIREACHT AN CHOMHCHOISTE GO GAELTACHT DHÚN NA NGALL AR AN 27 AGUS AN 28 AIBREÁN 2023              

Leathanach 9 de 37



TUARASCÁIL AR AN TOSCAIREACHT GO GAELTACHT DHÚN NA nGALL, AIBREÁN 2023  

Leathanach 10 de 37 
 

ProAmpac 

 

“Is comhlacht ceannródaíoch domhanda pacáistíochta solúbtha é ProAmpac a 

chuireann réitithe pacáistíochta cruthaitheacha ar fáil. Is speisialtóirí deartha agus 

déantúsaíochta é ProAmpac i dtáirgí pacáistíochta atá nuálach, éifeachtach ó thaobh 

costais agus nach ndéanann dochar don timpeallacht. Tugann an comhlacht 

teicneolaíocht deartha agus saineolas inmheánach le chéile chun táirgí 

innealtóireachta agus cumas déantúsaíochta a chur ar fáil d’iliomad catagóirí beatha. 

Tá an comhlacht chun cinn san earnáil ó thaobh seirbhíse do chustaiméirí agus 

nuálaíochta de, agus tá duaiseanna go leor bainte amach acu i margadh ilghnéitheach 

domhanda. 

Tháinig ProAmpac go Páirc Ghnó Ghaoth Dobhair in 2021 nuair a cheannaigh sé gnó 

RA Pacáistí Teo a bunaíodh i bPáirc Ghnó Ghaoth Dobhair sa mbliain 1997 agus gnó 

Euroflex Teo, comhlacht pacáistíochta eile ar an Pháirc Ghnó a bunaíodh i nGaoth 

Dobhair in 2005. Tá 350 duine fostaithe ag ProAmpac ar Pháirc Ghnó Ghaoth Dobhair 

faoi láthair, thar trí láthair, agus tá fás leanúnach ag teacht ar a ghnó”. 

Ag freastal ar an gcruinniú i ProAmpac, bhí: - 

• An Stiúrthóir Oibríochtaí – John Mc Dermott Uasal, agus  

• an Bainisteoir Táirgthe – Eoghan Mac Giolla Bhríde Uasal, thar ceann an 

chomhlachta ProAmpac;  

• Príomhfheidhmeannach Údarás na Gaeltachta – Tomás Ó Síocháin Uasal,  

o an Stiúrthóir Forbartha Réigiúnaí, Pobail agus Pleanála Teanga – Rónán 

Mac Con an Iomaire Uasal,  

o an Ceannasaí Pleanála Teanga – Siubhán Nic Grianna Uasal,  

o Ceannasaí Réigiúnach an Tuaiscirt – Micheál Mac Giolla Easpaig Uasal,  

o an Feidhmeannach Pleanála Teanga – Séamas Ó Gallachóir Uasal,  

o an Feidhmeannach Fiontraíochta – Cathal Ó Gallachóir Uasal, thar 

ceann Údarás na Gaeltachta. 

Is mian leis an gComhchoiste buíochas a ghabháil leis na fostaithe ó ProAmpac agus 

leis na hoifigigh ó Údarás na Gaeltachta a d’fhreastail ar an gcruinniú sin, as an 

gcúnamh agus as an bhfaisnéis a thug siad dó. Chomh maith leis sin, is mian leis an 

gComhchoiste buíochas a ghabháil leis na fostaithe éagsúla ó ProAmpac a thug 

faisnéis an-suimiúil dó, agus é i mbun turais timpeall an chomhlachta. 

Drioglann Chroithlí 

 

“Bunaíodh Drioglann Thír Chonaill Teoranta, atá ag trádáil mar ‘Drioglann Chroithlí’, 

in 2018. Tá drioglann agus ionad cuairteoirí forbartha anois ag an gcomhlacht i 

‘monarcha Chroithlí’  –  foirgneamh stairiúil a tógadh idir 1901 agus 1903. Gnó déantús 

chairpéidí (Alexander Morton – an comhlacht céanna a bhunaigh Donegal Carpets 

sna Cealla Beaga i 1898) a bhí sa mhonarcha ar dtús in 1904 le cuidiú ó Bhord na 

gCeantar Cúng. Bunaíodh “Babógaí Chroithlí” sa mhonarcha in 1939 agus bhain an 

gnó seo cáil idirnáisiúnta amach de bharr caighdeáin a chuid táirgeachta agus de 

bharr gur chuir bailitheóirí mór le rá suim sna bábóga. Bhí babóga agus bréagáin á 

ndéanamh sa mhonarcha suas a fhad le 1979. Tá ag éirí go maith leis an ngnó go dtí 

seo, agus le beagnach deichniúr anois fostaithe ann. Tá Ionad na gCuairteoirí ina 

dhíol spéise suntasach cheana féin ar Shlí an Atlantaigh Fhiáin in iarthar Dhún na 

nGall.” 

 

Ag freastal ar an gcruinniú i nDrioglann Chroithlí, bhí: - 

• An Stiúrthóir – Seosamh Ó Duibheannaigh Uasal agus  

• Bainisteoir Ionad na gCuairteoirí – Catherine Nic Grianna Uasal. 

• Príomhfheidhmeannach Údarás na Gaeltachta – Tomás Ó Síocháin Uasal; 

o An Stiúrthóir Forbartha Réigiúnaí, Pobail agus Pleanála Teanga – 

Rónán Mac Con an Iomaire Uasal; 

o An Ceannasaí Pleanála Teanga – Siubhán Nic Grianna Uasal; 

o Ceannasaí Réigiúnach an Tuaiscirt – Micheál Mac Giolla Easpaig Uasal; 

agus 

o An Feidhmeannach Pleanála Teanga – Séamas Ó Gallachóir Uasal, 

thar ceann Údarás na Gaeltachta. 

 

Is mian leis an gComhchoiste buíochas a ghabháil leis na fostaithe ó Dhrioglann 

Chroithlí agus leis na hoifigigh ó Údarás na Gaeltachta a d’fhreastail ar an gcruinniú 

sin, as an gcúnamh agus as an bhfaisnéis a thug siad dó. Chomh maith leis sin, is 

mian leis an gComhchoiste buíochas a ghabháil leis an Treoraí – Pól Ó Searcaigh 

Uasal, as an turas faisnéiseach agus suimiúil a thug sé timpeall na drioglainne. 

Randox 

 

“Bunaíodh Randox Laboratories Ltd i gContae Aontroma in 1982 chun na táirgí agus 

seirbhísí diagnóiseacha ab fhearr a chur ar fáil don earnáil sláinte agus sna 

saotharlanna taighde. Tá Randox Teo, atá mar chuid den ghrúpa Randox Holdings 

Ltd, lonnaithe ar an gClochán Liath ó 2008. Is comhlacht é ina bhfuil an-bhéim ar an 

nuálaíocht agus atá ag úsáid agus ag forbairt teicneolaíochta nua sa réimse 

eolaíochta ar bhonn leanúnach. Tá 120 duine fostaithe sa chomhlacht faoi láthair agus 

é i mbun earcaíochta leanúnaí do 30 duine eile.” 

Ag freastal ar an gcruinniú i Randox Teo, bhí: - 

• An Bainisteoir Taighde agus Forbartha – an Dochtúir Ciarán Richardson, 

agus; 

• An tOifigeach Teicniúil Taighde agus Forbartha – Breid Gallagher Uasal, 

thar ceann Randox Teo. 

o Oifigeach Forbartha an Gheilleagair Dhigitigh – Micheál Ó Duibhir 

Uasal; agus 

o An Feidhmeannach Pleanála Teanga – Séamas Ó Gallachóir 

Uasal, thar ceann Údarás na Gaeltachta. 

Tuairimí an Chomhchoiste 
Cuireann an Comhchoiste fáilte mhór roimh na 480 post sna trí chomhlacht seo, agus 

roimh na poist bhreise a thiocfaidh chun cinn iontu sa todhchaí. Cuireann sé fáilte 

roimh na deiseanna freisin agus an spreagadh a thugann na comhlachtaí seo do 

dhéagóirí agus do dhaoine óga sa cheantar arb eol dóibh anois gur féidir leo poist 

mhaithe, oillte agus éagsúla a fháil sa cheantar dúchais. Is iontach an t-éacht atá á 

chur i gcrích ag na comhlachtaí seo ach tá díomá ar an gComhchoiste nach bhfuil 

úsáid na Gaeilge taobh istigh de na trí chomhlacht seo ina hiomláine chomh feiceálach 

agus chomh lárnach dá gcuid gníomhaíochtaí ná mar a bhí an Comhchoiste ag súil 

leis, go háirithe i bhfianaise gur cliantchomhlachtaí de chuid an Údaráis iad, agus i 

bhfianaise an mhaoinithe agus na tacaíochta ar leith atá faighte acu ón Stát, tríd an 

Údarás, thar na blianta. 

Aithníonn an Comhchoiste go bhfuil deacrachtaí le sárú agus stádas iomlán na 

Gaeilge mar theanga phobail agus mar theanga ghnó á cur i bhfeidhm. Chomh maith 

leis sin, aithníonn an Comhchoiste go bhfuil na deacrachtaí sin ann ar fud na 

Gaeltachta agus trasna na gcliantchomhlachtaí uile de chuid an Údaráis, agus nach 

mbaineann siad leis na trí chomhlacht sin amháin a luaitear sa tuarascáil seo. Mar sin, 

féachann an Comhchoiste ar na deacrachtaí seo agus ar an dúshlán a chruthaíonn 

siad mar dhúshlán earnálach, seachas mar dhúshlán a bhaineann le haon chomhlacht 

ar leith. Creideann an Comhchoiste go gcaithfidh an tÚdarás dul i ngleic leis an 

dúshlán seo láithreach bonn, go bhfaighidh sé an tacaíocht chuí ón Rialtas ina leith, 

agus go ndéanfar é seo ar bhonn práinne ar fud na hearnála ina hiomláine. 

Ní ábhar gearáin é an tuarascáil seo ar na trí chomhlacht seo, ná ar an Údarás ach 

an oiread a bhfuil sárobair déanta aige i gcaitheamh na mblianta. Feictear don 

Chomhchoiste gurb amhlaidh nach ndearna an Stát an infheistíocht chuí – in ainneoin 

dhlúthiarrachtaí an Údaráis féin – sna hacmhainní cuí a bhí ag teastáil go géar ó 

Údarás na Gaeltachta chun cabhrú leis a phríomhdhualgais a bhaint amach ina n-

iomláine. Aithníonn an Comhchoiste an dea-thoil a léiríodh i leith na Gaeilge i ngach 

aon cheann de na comhlachtaí seo. Mar sin féin, tuigeann sé gurb í príomhaidhm na 

gcomhlachtaí céanna brabús a dhéanamh agus is minic go mbíonn aighneas ann idir 

an dá ghné sin. 

Aithníonn an Comhchoiste go gcaithfear agus gur féidir i bhfad níos mó a dhéanamh 

chun cur chun cinn na Gaeilge a lárnú níos mó in obair laethúil na gcliantchomhlachtaí 

agus a gcuid pleananna don todhchaí, agus go bhfuil dualgas ar leith ar an Údarás a 

chinntiú go ndéanfar beart de réir bhriathair. 

Is chun féachaint ar na dúshláin atá i gceist san obair seo a rinne an Comhchoiste an 

chamchuairt seo, agus chun moltaí a dhéanamh. Tá súil againn go dtacaíonn siad leis 

an obair atá ar siúl iontu cheana féin. 

Agus machnamh agus plé déanta ag an gComhchoiste ar na nithe seo, seo thíos 

roinnt de na moltaí a d’eascair ón toscaireacht go Gaeltacht Dhún na nGall:- 

• Molann Comhchoiste na Gaeilge, na Gaeltachta agus Phobal Labhartha na 

Gaeilge go rachaidh Údarás na Gaeltachta i ngleic láithreach leis an dúshlán atá 

ann trasna a chliantchomhlachtaí ó thaobh stádas iomlán na Gaeilge mar theanga 

phobail agus mar theanga ghnó a chur i bhfeidhm, agus go bhfaighidh an tÚdarás 

an tacaíocht chuí ón Rialtas ina leith. Molann an Comhchoiste go ndéanfar é seo 

ar bhonn na hearnála ina hiomláine. (Moladh 1 sa tuarascáil seo). 

 

• Molann an Comhchoiste go leagfar síos rialacha dochta maidir le cur chun cinn na 

Gaeilge mar chuid lárnach agus dhosheachanta d’aon chonradh a shínítear idir 

Údarás na Gaeltachta agus aon chomhlacht atá ina chliantchomhlacht de chuid an 

Údaráis. Molann an Comhchoiste go leagfar síos toradh dosheachanta d’aon 

chliantchomhlacht nach mbeidh sásta na coinníollacha seo a chomhlíonadh, nó a 

bheidh diúltach ina leith, nó nach mbeidh sásta comhoibriú le hÚdarás na 

Gaeltachta, agus le foireann an Údaráis atá freagrach as plean leanúnach le 

haghaidh pholasaithe Gaeilge chliantcomhlachtaí an Údaráis a chur i gcrích. 

(Moladh 2 sa tuarascáil seo). 

 

• Molann an Comhchoiste go n-aontóidh Údarás na Gaeltachta Plean Bliantúil soiléir 

i leith na Gaeilge leis an mbainistíocht ina chuid cliantchomhlachtaí. Molann an 

Comhchoiste go leagfar amach céimeanna inghlactha agus insroichte sa phlean 

sin, chun an t-ionad oibre a ghaelú, agus chun cur leis an nGaeilge atá ag an 

bhfoireann sa chliantchomhlacht sin. (Moladh 3 sa tuarascáil seo). 

• Molann an Comhchoiste go leagfar amach córas soiléir, ina mbeidh cead ag 

Údarás na Gaeltachta cigireacht bhliantúil, ar a laghad, a dhéanamh ar 

ghníomhaíochtaí aon chliantchomhlachta dá chuid, i leith chur chun cinn na 

Gaeilge. Molann an Comhchoiste go gcomhaontófar an córas seo roimh ré agus 

go gcuirfear i bhfeidhm é go leanúnach. (Moladh 4 sa tuarascáil seo).  

Údarás na Gaeltachta – Ag Forbairt na Fiontraíochta agus 
na Fostaíochta, agus ag Tacú le hÚsáid na Gaeilge sa 
Ghnó 

 

 

 

 

 

 

 

 

 

 
 

 

 

 

Labhair Údarás na Gaeltachta leis an gComhchoiste faoi fhorbairt na fiontraíochta 

agus na fostaíochta in iarthuaisceart Chontae Dhún na nGall agus faoin tacaíocht a 

thugann sé dá chliantchomhlachtaí chun an Ghaeilge a chur chun cinn iontu. 

Dúirt an tÚdarás go bhfuil sé an-dírithe ar a chuid dualgas faoin Acht um Údarás na 

Gaeltachta, 1979 agus faoi Acht na Gaeltachta, 2012. Déanann an tÚdarás gach 

iarracht an Ghaeilge a chaomhnú agus úsáid na Gaeilge a spreagadh mar an príomh-

mheán cumarsáide sa Ghaeltacht. Déanann sé gach iarracht an teanga agus an cultúr 

Gaelach, agus an saol sóisialta, fisiciúil agus eacnamaíoch sa Ghaeltacht a chur chun 

cinn. 

Dúirt an tÚdarás go bhfuil sé mar sprioc straitéiseach aige go bhfuil an Ghaeltacht mar 

áit ina bhfuil pobal láidir inbhuanaithe lonnaithe agus ag fás, agus mar áit 

tharraingteach ó thaobh daoine a bheith ag maireachtáil ann. Áit ina bhfuil spiorad na 

fiontraíochta á chur chun cinn go tréan, agus ina bhfuil fonn ar fhiontraithe gnólachtaí 

a bhunú, a lonnú agus a fhás ann. Áit shainiúil, bheo, atá aitheanta agus tarraingteach 

ó thaobh na Gaeilge de go príomha, ach anuas air sin: ó thaobh an chultúir, na n-

ealaíon agus na turasóireachta de. Áit a bhfuil táirgí, seirbhísí agus éispéiris 

d’ardchaighdeán ar fáil, agus teacht ag pobal uile na Gaeltachta orthu. Mar thaca leis 

an sprioc seo, tá pleananna teanga 7 mbliana á gcur i bhfeidhm i 26 limistéar pleanála 

teanga agus in 2 bhaile seirbhíse Gaeltachta faoi láthair. Ceadaíodh 34 phost 

d’oifigigh pleanála teanga go dtí seo. 

Is chun an sprioc sin a bhaint amach a dhéanann an tÚdarás gach iarracht forbairt na 

fostaíochta sa Ghaeltacht a chothú agus tacú leis. Tá 8,235 dhuine fostaithe i 

gcliantchomhlachtaí an Údaráis, 2,426 nó 29% i gcontae Dhún na nGall amháin, mar 

thoradh ar na hiarrachtaí seo. Mar chuid den tacaíocht i leith úsáid na Gaeilge a 

chuireann an tÚdarás ar fáil dá chuid cliantchomhlachtaí, tá comhairle ar dhea-

chleachtais maidir le comharthaíocht, bolscaireacht agus margaíocht, tacaíocht le 

haghaidh costais aistriúcháin, agus tacaíocht le haghaidh ranganna Gaeilge sa ghnó 

nó eolas faoi ranganna Gaeilge sa limistéar máguaird. 

Aithníonn an Comhchoiste fiúntas na dtacaíochtaí seo. Cé go bhfuil feidhm lárnach ag 

baint le comharthaíocht i gcomhthéacs fheiceálacht na Gaeilge, is é tuairim láidir an 

Chomhchoiste ná go gcaithfear béim i bhfad níos mó a chur ar an teanga labhartha 

agus ar úsáid na Gaeilge sna láithreacha oibre éagsúla. Faraor, tar éis sracfhéachaint 

ar thrí chliantchomhlacht de chuid an Údaráis, agus ar an gTeic i bPáirc Ghnó Ghaoth 

Dobhair, is léir don Chomhchoiste nach bhfuil ag éirí leis an gcur chuige chun úsáid 

na Gaeilge labhartha a mhéadú sna láithreacha oibre faoi láthair ó thaobh an Ghaeilge 

a chloisteáil á labhairt go nádúrtha, gan stró agus go huathoibríoch sna láithreacha 

oibre céanna. Aithníonn an Comhchoiste uaidh sin go gcaithfear béim níos mó a 

leagan ar an nGaeilge mar theanga labhartha sna láithreacha oibre. Glacann an 

Comhchoiste leis, dar ndóigh, go bhfuil oibrithe sna comhlachtaí éagsúla nach bhfuil 

Gaeilge ar a dtoil acu, agus go bhfuil oibrithe eile iontu ag leibhéil éagsúla i 

gcomhthéacs a gcumais líofachta, nó a bhfuil díreach ag tús a dturas teanga. 

Ag freastal ar an gcruinniú seo sa gTeic i bPáirc Ghnó Ghaoth Dobhair, bhí:  - 

An Príomhfheidhmeannach – Tomás Ó Síocháin Uasal; an Stiúrthóir Forbartha 

Réigiúnaí, Pobail agus Pleanála Teanga – Rónán Mac Con an Iomaire Uasal; an 

Ceannasaí Pleanála Teanga – Siubhán Nic Grianna Uasal; Ceannasaí 

Réigiúnach an Tuaiscirt – Micheál Mac Giolla Easpaig Uasal; An 

Feidhmeannach Pleanála Teanga – Séamas Ó Gallachóir Uasal; agus an 

tOifigeach Pleanála Teanga – Anna Uí Dhochartaigh Uasal thar ceann an 

Údaráis. 

Is mian leis an gComhchoiste a bhuíochas a ghabháil leis na hoifigigh sin as an 

gcúnamh agus as an bhfaisnéis a thug siad dó le linn an chruinnithe seo. Chomh maith 

leis sin, is mian leis an gComhchoiste a bhuíochas a ghabháil le hOifigeach Forbartha 

an Gheilleagair Dhigitigh – Micheál Ó Duibhir Uasal as an turas faisnéiseach agus 

suimiúil a thug sé don toscaireacht timpeall an gTeic. 

Mar thoradh ar a bhreithniú ar an bhfianaise sin, tá na moltaí seo a leanas á ndéanamh 

ag an gComhchoiste mar chuid de phróiseas smaointeoireachta réamhghníomhaí: - 

• Molann an Comhchoiste go ndéanfaidh Údarás na Gaeltachta a bhreithniú ar a 

indéanta is atá sé do chliantchomhlachtaí an Údaráis a gcuid seirbhísí a chur ar 

fáil i nGaeilge: idir agallaimh; cúrsaí tuarastail; plé ar laethanta saoire; cúrsa oiliúna 

na gcomhlachtaí trí chéile agus nithe eile nach iad. Molann an Comhchoiste go 

ndéanfaidh an tÚdarás a bhreithniú ar na céimeanna atá á ndéanamh laistigh de 

gach cliantchomhlacht dá chuid chun lámh chúnta a thabhairt d’fhostaithe na 

gcliantchomhlachtaí na nithe sin a bhaint amach, go háirithe i gcás na bhfostaithe 

nach bhfuil inniúil sa Ghaeilge. (Moladh 5 sa tuarascáil seo). 

 

• Molann an Comhchoiste go ndéanfaidh Údarás na Gaeltachta agus a chuid 

cliantchomhlachtaí a mbreithniú ar líon na gcliantchomhlachtaí sin ina bhfuil na 

fostaithe sásta, muiníneach agus cinnte gur féidir leo a gcuid oibre agus a gcuid 

gnó a dhéanamh trí mheán na Gaeilge, lena n-áirítear: agallaimh; tuarastal; 

laethanta saoire; cúrsa oiliúna agus nithe eile nach iad agus dá n-iarrfar ar 

bhainistíocht an chliantchomhlachta na nithe sin a sholáthar dóibh, nach ábhar 

imní a bheadh ann amhlaidh a lorg ar fhaitíos nach gcuirfí fáilte roimh a leithéid 

agus gurbh iadsan a bheidh thíos leis ina saol gairmiúil. (Moladh 6 sa tuarascáil 

seo). 

• Molann an Comhchoiste go gcuirfear ranganna agus acmhainní foghlama breise 

ar fáil d’oibritheoirí chliantchomhlachtaí an Údaráis chun cabhrú leo ina dturas 

teanga i ndáil le sealbhú na Gaeilge. (Moladh 7 sa tuarascáil seo). 

Na Limistéir Pleanála Teanga agus an Baile Seirbhíse 
Gaeltachta 

An Clochán Liath 

 

Bhuail an Comhchoiste le hOifigigh Pleanála Teanga agus oifigigh eile ó na ceithre 

limistéar pleanála teanga: Árainn Mhór; Cloch Cheann Fhaola; Gaoth Dobhair agus 

Íochtar na Rosann; agus na Rosa, mar aon leis an mbaile Seirbhíse Gaeltachta An 

Clochán Liath. Chomh maith leis sin, bhuail sé le hoifigigh a bhí ann thar ceann Údarás 

na Gaeltachta. 

Mar eolas, tá cúig limistéar pleanála teanga in iarthuaisceart Chontae Dhún na nGall, 

ach toisc nach raibh aon oifigeach pleanála teanga ceaptha i gcomhair Limistéar 

Pleanála Teanga Oileán Thoraí nuair a bhí an cruinniú seo ar siúl san Ionad gTeic i 

bPáirc Ghnó Ghaoth Dobhair, ní raibh ionadaíocht ón limistéar sin i láthair. 

Tugadh léargas an-mhaith don Chomhchoiste ar an obair atá ar siúl sna Limistéir 

Pleanála Teanga éagsúla agus sa Bhaile Seirbhíse Gaeltachta – An Clochán Liath, 

ach amháin i Limistéar Pleanála Teanga Oileán Thóraí. Phléigh an Comhchoiste na 

dúshláin agus na féidearthachtaí atá iontu leo, agus an Ghaeilge á cur chun cinn acu. 

Limistéar Pleanála Teanga Árainn Mhór 
In 2016, bhí 469 nduine ina gcónaí i limistéar Pleanála Teanga Árainn Mhór, 47.2% 

dóibh ina gcainteoirí Gaeilge laethúla. Tá naíonra amháin, dhá bhunscoil Ghaeilge 

agus meánscoil ina bhfuil sruth Gaeilge ann. Tá roinnt eagraíochtaí pobail ann, buíon 

cheoil, coláiste samhraidh, cumann na mbád agus cumann peile san áireamh, agus 

bíonn féilte áitiúla á n-eagrú. I measc na n-áiseanna atá ar fáil don phobal, tá an 

Chultúrlann agus Ionad an Chrois Bhealaigh. 

Tá an plean teanga reatha i bhfeidhm le ceithre bliana anois agus mhair an ceann 

roimhe seo ar feadh 3 bliana. Is iad tosaíochtaí an phlean reatha ná a bheith ag 

comhoibriú leis na scoileanna, feiceálacht na Gaeilge a mhéadú, deiseanna i gcomhair 

labhairt na Gaeilge a sholáthar, agus oidhreacht Ghaelach an oileáin a chur chun cinn. 

Mar chuid den chomhoibriú leis na scoileanna, bunaíodh Scéim Ghaeilge na Míosa 

agus Scéim Ambasadóir na nÓg. Cuirtear áisitheoirí ceoil agus múinteoirí damhsa ar 

fáil, agus bunaíodh cumann sóisialta do dhaltaí i ndiadh amanna na meánscoile. Mar 

chuid den bhéim ar oidhreacht Ghaelach an oileáin, bhí agus tá forbairt ar bun ar an 

gConair Oidhreachta, ar an mBealach Gorm, ar Scéal ó Bhéal, ar chomharthaíocht 

Ghaeilge agus ar shuíomh idirlín maidir le Pleanáil Teanga Árainn Mhór. 

Agus ag féachaint i dtreo na todhchaí, tá na cuspóirí seo a leanas aimsithe: deiseanna 

a thabairt do dhaoine óga a bheith ag obair leis an gcumann sacair; feiceálacht agus 

úsáid na Gaeilge sna gnóthaí áitiúla a mhéadú; canúint Ghaeilge an oileáin a 

chaomhnú, an saibhreas a bhaineann leis an earnáil iascaireachta ar an oileán a léiriú; 

ceol agus amhránaíocht an oileáin a spreagadh; agus an Scéim Gaelchara a chur ar 

bun. Faoin scéim seo, foghlaimíonn foghlaimeoirí na Gaeilge an teanga trí am a 

chaitheamh le cainteoir Gaeilge (an Gaelchara). Faigheann an bheirt €350 an duine 

mar spreagadh. 

Is é an titim sa daonra ar an oileán thar na blianta ceann de na dúshláin is mó sa 

limistéar pleanála teanga seo. Thit sé ó 1,249 in 1951 go 803 in 1981, go 543 in 2002 

agus go 469 in 2016. Sa todhchaí, chaithfí na huimhreacha sna naíonraí agus sna 

scoileanna a ardú, líon na ndaoine atá sna fichidí agus ina gcónaí sa limistéar a ardú; 

deiseanna oibre a sholáthar do dhaoine, agus áisitheoirí i gcomhair imeachtaí éagsúla 

a fháil. 

Limistéar Pleanála Teanga Ghaoth Dobhair agus Íochtar na Rosann 
Tá Meitheal Pleanála Teanga an Iarthuaiscirt ag feidhmiú i Limistéir Pleanála Teanga 

Ghaoth Dobhair agus Íochtar na Rosann. Clúdaíonn an limistéar a dhéanann an 

Mheitheal freastal air, Gaoth Dobhair, Rann na Feirste, Anagaire agus Loch an Iúir. 

Tá daonra 5,895 duine ina gcónaí sa cheantar seo agus ‘cumas Gaeilge’ ag 4,773 

díobh. Tá 2,900 cainteoir Gaeilge laethúil (athrú de 13.10% idir 2011 agus 2016), agus 

839 duine nach bhfuil Gaeilge acu ag cur fúthu sa cheantar. 

Tá ionadaíocht ag an Meitheal ar na coistí forbartha éagsúla sa cheantar, in Anagaire, 

i gCnoc Fola, i gCnoc Stolaire, i nDobhar, i nDún Luiche, i Loch an Iúr, ar na hOileáin, 

agus i Rann na Feirste. 

Tá €150,000 ar fáil thar thréimhse seacht mbliana (2018 go 2025) dá Phlean Teanga, 

agus tá an plean ag díriú ar na réimsí seo a leanas: ardú feasachta, caitheamh aimsire; 

eagraíochtaí pobail; foghlaimeoirí; gnó; oideachas; óige; seirbhísí Stáit; teaghlaigh. 

Chomh maith leis sin, tá baint ag an bPlean teanga le cúrsaí a bhaineann le 

hAmharclann Ghaoth Dobhair, leis an bhFéile Scoildrámaíochta  agus le Scoil Cheoil 

na Crannóige. 

Limistéar Pleanála Teanga Chloich Cheann Fhaola 
Áirítear na toghranna Ghort a’ Choirce agus an Fháil Charraigh agus cuid de 

thoghroinn Dún Lúiche mar chuid dá limistéar. De réir dhaonáireamh 2011, bhí 2,420 

cainteoir Gaeilge laethúil as daonra iomlán de 4,165 dhuine, 58.1% ina gcónaí sa 

limistéar. 

Bunaíodh an Coiste Pleanála Teanga sa limistéar seo in 2016, agus rinne sé an 

suirbhé ar an bpobal in 2017. Bunaithe ar thorthaí an tsuirbhé sin agus ar chúinsí 

ábhartha eile, scríobhadh agus seoladh an Plean Teanga in 2018. Fostaíodh an chéad 

Oifigeach Pleanála Teanga, Mícheál Mac Aoidh Uasal in 2019, agus thosaigh seisean 

an Scéim Gaelchara sa limistéir. 

Tá dhá naíonra Ghaeilge, Montessori agus seirbhís luathoideachais eile ar fáil sa 

limistéar. Chomh maith leis sin, tá 5 scoil náisiúnta (Caiseal na gCorr, Doire Chonaire, 

Dún Lúiche, Gort a’ Choirce, agus Machaire Rabhartaigh), agus tá comhoibriú i 

bhfeidhm leis an scoil náisiúnta i Maigh Rua. Ag leibhéal na hiar-bhunscoile, tá iarratas 

déanta ag Pobalscoil Chloich Cheann Fhaola a bheith cláraithe mar scoil lán-

Ghaeilge. 

Mar chuid den phleanáil teanga sa limistéar, tá dhá ghrúpa ‘Tuismitheoirí & Tachrán’ 

agus dhá rang Gaeilge á n-eagrú i Machaire Rabhartaigh agus san Fhál Carrach ar 

bhonn seachtainiúil. Bíonn ciorcal comhrá, Gaelchara agus ranganna disléicse agus 

tacaíochta foghlama ar siúl freisin. 

Soláthraítear ranganna tacaíochta foghlama in Ionad Mhachaire Rabhartaí gach 

Déardaoin. Oibríonn ceathrar múinteoirí le 18 bpáiste ar bhonn seachtainiúil. Mura 

mbeadh an tseirbhís sin ar fáil sa limistéar seo, bheadh ar na páistí taisteal go dtí An 

Clochán Liath nó Leitir Ceanainn agus bheadh na ranganna i mBéarla. 

Limistéar Pleanála Teanga na Rosann 
Is í Forbairt na Rosann CRT (Comhlacht Ráthaíochta Teoranta) an cheann-eagraíocht 

atá i mbun na hoibre sin, agus tá an eagraíocht seo ag comhoibriú le Machaire le 

Chéile CRT agus CDP na Rosann CTR i gcur chun cinn na hoibre sin. 

Tá Coiste Stiúrtha Pleanála Teanga ag feidhmiú sa limistéar pleanála teanga seo, a 

thugann tacaíocht agus cúnamh don Oifigeach Pleanála Teanga sa limistéar. Is iad 

príomhspriocanna an Choiste Stiúrtha agus an Oifigigh Pleanála Teanga ná cur le líon 

na gcainteoirí Gaeilge laethúla sa limistéar; breis tacaíochtaí a chur ar fáil 

d’fhoghlaimeoirí Gaeilge; cur le líon na ndeiseanna atá ag an bpobal an Ghaeilge a 

úsáid; agus breis tacaíochtaí a chur ar fáil do theaghlaigh atá ag tógáil a gcuid clainne 

le Gaeilge. Díríonn an plean seo ar réimsí áirithe: an córas oideachais, an lucht gnó, 

an óige ina measc. Tá seacht mbunscoil agus pobalscoil amháin sa limistéar agus tá 

an tOifigeach Pleanála Teanga agus an Coiste Stiúrtha ag comhoibriú leis na 

scoileanna seo ó cuireadh tús leis an bpróiseas seo den chéad uair sa bhliain 2016. 

Bhí oíche shóisialta, idir dhrámaíocht, cheol agus rince, agus rannpháirtíocht sa 

suirbhé a rinneadh sular seoladh an plean, mar chuid den chomhoibriú sin. 

An Clochán Liath – Baile Seirbhíse Gaeltachta 
Ag a chéad chruinniú leis an gComhchoiste san Ionad gTeic i bPáirc Ghnó Ghaoth 

Dobhair, labhair Údarás na Gaeltachta leis an gComhchoiste faoin bhfeidhm a bhí ag 

an gClochán Liath mar bhaile seirbhíse Gaeltachta don chúig limistéar pleanála 

teanga sa cheantar timpeall air. Tá feidhm lárnach ag an mbaile, mar is ann a 

sholáthraítear na seirbhísí poiblí, sóisialta agus tráchtála, agus na saoráidí áineasa, 

trí mhéan na Gaeilge agus an Bhéarla araon, do phobail na gcúig limistéar Pleanála 

Teanga in iarthuaisceart Chontae Dhún na nGall. 

Tá Údarás na Gaeltachta ag iarraidh go mbeidh an Ghaeilge níos feiceálaí ar 

shráideanna agus i ngnóthaí an bhaile, agus chun an sprioc sin a bhaint amach tá an 

tÚdarás ag tabhairt tacaíocht do ghnóthaí atá ag iarraidh a ngnó a dhéanamh trí 

mheán na Gaeilge, nó ar mhaith leo a seirbhísí a chur ar fáil go dátheangach. Mar 

chuid den tacaíocht sin, seoladh an feachtas ‘Scéim Fostaí Gaeilge na Seachtaine’ i 

mí Eanáir 2023. Faoin scéim seo, ainmnítear fostaí amháin gach seachtain a 

dhéanann iarracht an Ghaeilge a chur chun cinn ina ghnó nó ina gnó féin. 

Ag freastal ar an gcruinniú seo sa gTeic i bPáirc Ghnó Ghaoth Dobhair, bhí: - 

• Conán Glas Uasal, Oifigeach Pleanála Teanga i Limistéar Pleanála Teanga 

Árainn Mhór; 

• Caitlín Ní Bhroin Uasal – Oifigeach Pleanála Teanga i Limistéar Pleanála 

Teanga Chloich Cheann Fhaola; 

• Gráinne Nic Niallais Uasal - Oifigeach Pleanála Teanga sa Bhaile Seirbhíse 

Gaeltachta, An Clochán Liath; 

• Helena Nic Laifeartaigh Uasal, Bainisteoir Fhorbairt na Rosann Teo - Limistéar 

Pleanála Teanga na Rosann agus Baile Seirbhíse Gaeltachta, An Clochán 

Liath; 

• Dónall Ó Cnáimhsí Uasal – Oifigeach Pleanála Teanga i Limistéar Pleanála 

Teanga Ghaoth Dobhair agus Íochtar na Rosann; 

• Príomhfheidhmeannach Údarás na Gaeltachta – Tomás Ó Síocháin Uasal,  

o An Stiúrthóir Forbartha Réigiúnaí, Pobail agus Pleanála Teanga – 

Rónán Mac Con an Iomaire Uasal; 

o An Ceannasaí Pleanála Teanga - Siubhán Nic Grianna Uasal, agus; 

Pleanála Teanga na Rosann agus Baile Seirbhíse Gaeltachta, An Clochán 

Liath; 

o An Ceannasaí Pleanála Teanga - Siubhán Nic Grianna Uasal, agus; 

o An Feidhmeannach Pleanála Teanga – Séamas Ó Gallachóir Uasal, 

thar ceann Údarás na Gaeltachta. 

bhfaisnéis a thug siad dó. 

Tar éis dó a bhreithniú a dhéanamh ar an bhfianaise a leagadh os a chomhair ag an 

gcruinniú seo, tá na moltaí seo a leanas á dhéanamh ag an gComhchoiste: - 

• Molann an Comhchoiste go n-aithneofar an tsárobair atá á déanamh ag na 

hOifigigh Pleanála Teanga i nDún na nGall agus ar fud na Gaeltachta. Molann an 

Comhchoiste go n-aithneofar an dualgas ilghnéitheach atá orthu agus na dúshláin 

shainiúla atá le sárú acu lá i ndiaidh lae. Molann an Comhchoiste go ndéanfar 

athbhreithniú ar an tacaíocht, maoiniú agus oiliúint atá ar fáil do na hoifigigh 

pleanála teanga, agus go gcuirfear feabhas ar an tacaíocht, maoiniú agus oiliúint 

sin, chomh luath agus is féidir. Molann an Comhchoiste go gcuirfear sainoiliúint ar 

fáil do na hoifigigh pleanála teanga, go háirithe i gcomhthéacs na ndualgas 

sóisialta atá orthu agus i gcomhthéacs na ndualgas a bhaineann le cúrsaí pobail i 

gcoitinne, neamhspleách ar chúrsaí teanga ar leith. (Moladh 8 sa tuarascáil seo). 

 

• Molann an Comhchoiste go gcuirfear breis tacaíochtaí ar fáil do theaghlaigh atá ag 

tógáil a gcuid clainne le Gaeilge agus go mbeidh na tacaíochtaí breise sin dírithe 

ar labhairt nádúrtha na Gaeilge sa bhaile agus ar an idirghabháil leanúnach idir na 

teaghlaigh agus an t-oifigeach pleanála teanga áitiúil. (Moladh 9 sa tuarascáil seo). 

 

• Molann an Comhchoiste go gcuirfear an bhéim is mó ar labhairt na Gaeilge, in áit 

ar chomharthaí agus fógraí, agus an Ghaeilge á cur chun cinn sna Bailte Seirbhíse 

Gaeltachta. Chun é sin a bhaint amach, molann an Comhchoiste go gcuirfear 

ranganna Gaeilge agus dreasachtaí iarbhír ar fáil d’oibrithe ar an líne thosaigh sna 

bailte sin. (Moladh 10 sa tuarascáil seo). 

Ionad Naomh Pádraig 

Bhuail an Comhchoiste le Bainisteoir an Ionaid – Máire Uí Chomhaill Uasal agus leis 

an Athair Brian Ó Fearraigh, thar ceann Ionad Naomh Pádraig. D’fhreastail an Teachta 

Dála Piaras Ó Dochartaigh ar an gcruinniú seo freisin, a bhí ar siúl san ionad féin. 

Dhírigh ionadaithe an Ionaid aird an Chomhchoiste ar roinnt de na dúshláin, baic agus 

bagairtí a bhain leis an obair atá idir lámha acu ina bpobal féin. Leag siad béim ar an 

dualgas atá ar na comhlachtaí poiblí éagsúla agus ar na páirtithe leasmhara eile 

tacaíocht a chur ar fáil do phobal na Gaeltachta agus do na heagraíochtaí deonacha 

agus státmhaoinithe, atá ag obair lá i ndiaidh lae ar son phobal agus thodhchaí na 

Gaeltachta agus na Gaeilge. 

Is é an ghné is riachtanaí agus is lárnaí den tacaíocht seo ná bealaí praiticiúla a éascú 

ionas go n-éireoidh leis na hiarrachtaí iontacha atá idir lámha chun tograí éagsúla a 

thabhairt chun críche ar fud na Gaeltachta. Tá dualgas ar an Stát agus ar gach 

comhlacht poiblí a chinntiú go gcuirfear seirbhísí poiblí den chéad scoth ar fáil do 

phobal na Gaeltachta agus na Gaeilge. 

Phléigh an Comhchoiste cúrsaí fostaíochta leis an Ionad agus an easpa foirne atá ag 

cur srian ar a fheidhmiú agus ar a ghníomhaíochtaí. Tá géarghá ann go soláthrófar 

níos mó poist fhiúntacha, agus iad ar thuarastal maith, faoin gClár Seirbhísí Poiblí. 

D’uireasa sin, bíonn ar an Ionad brath an iomarca ar a phríomhghníomhairí agus ar 

na hoibrithe deonacha a bhfuil obair na gcapall ar bun acu cheana féin ar a shon, lena 

chinntiú go bhfeidhmíonn sé mar is ceart. 

Cé go bhfuil an tIonad buíoch de na scéimeanna Stáit atá ar fáil, níorbh fhéidir leis ach 

a rá go bhfuil fíor-dheacrachtaí ag baint leo. Dar le hionadaithe an Ionaid, níl fiúntas 

fadtéarmach ag baint leis an scéim Tús, toisc nach maireann an fhostaíocht atá ar fáil 

tríd an scéim sin ach ar feadh tréimhse aon bhliain amháin. Is é an toradh atá ar an 

gcur chuige gearrthéarmach sin ná go mbíonn oideachas agus oiliúint ardchaighdeáin 

á gcur ar fáil d’oibrithe faoi scáth an Ionaid, ach chomh luath is a thagann an bhliain 

sin chun críche,  bíonn na hoibrithe oilte sin imithe le sruth. Is fadhb mhór í seo. Mura 

bhfuil an t-oibrí 60 bliain d’aois nó níos sine, ní féidir leis nó léi rochtain a fháil ach ar 

scéimeanna gearrthéarmacha. 

I measc na dtograí uailmhianacha ar mhaith leis an Ionad a chur i gcrích, luadh ‘Ionad 

Óige Ghaoth Dobhair, ionad óige saintógtha den chaighdeán is airde a fhorbairt i 

gcroílár cheantar Ghaoth Dobhair, ionas gur féidir leis an Ionad freastal iomlánaíoch 

a dhéanamh ar riachtanais agus ar éilimh óige an cheantair. Faraor, dúradh leis an 

gComhchoiste go bhfuil an-díomá ar ionadaithe an Ionaid mar gheall ar an easpa 

tacaíochta atá ar fáil ón Roinn Turasóireachta, Cultúir, Ealaíon, Gaeltachta, Spóirt 

agus Meán i leith na físe inmhianaithe seo. 

Dúirt ionadaithe an Ionaid go bhfuil an t-éileamh ar na seirbhísí éagsúla a chuireann 

an tIonad ar fáil don phobal áitiúil ag méadú an t-am ar fad. Ag tagairt don obair atá 

ar siúl ag Grúpa Eitiltí agus Seirbhísí Ailse Dhún na nGall mar chuid den Ionad, dúradh 

go gcuirtear eitiltí ar chostas laghdaithe ar fáil d’othair a bhfuil ailse orthu, agus dá 

dteaghlaigh chomh maith. Dúradh gur gá córas iompar níos pearsanta, dírithe ar 

riachtanais na n-othar féin, a aimsiú. Chun freastal a dhéanamh ar an riachtanas sin, 

othair a bhfuil ailse nó tinnis eile orthu, tá an tIonad (tríd an ngrúpa) tar éis córas a 

chur i bhfeidhm trína thiomáintear othair a mbíonn coinní otharlainne acu i Leitir 

Ceanainn, i nDoire, i Sligeach, i Ros Comáin nó i nGaillimh, chuig na coinnithe sin 

agus ar ais. Fuarthas maoiniú i mí na Nollag 2022, agus ceannaíodh carr nua, agus 

tá painéal d’ochtar tiománaithe deonacha ón bpobal, cainteoirí Gaeilge líofa iad uile, 

ar fáil dó i leith sholáthar na seirbhíse sin. Tá an oiread sin éilimh ar an tSeirbhís seo, 

go bhfuil post lánaimseartha ann anois chun freastal air. 

Is mian leis an gComhchoiste buíochas a ghabháil  le Máire Uí Chomhaill Uasal agus 

leis an Athair Brian Ó Fearraigh, a d’fhreastail ar an gcruinniú seo, as an gcúnamh 

agus as an bhfaisnéis a thug siad dó. 

De bharr an chruinnithe seo, agus an fhianaise a tháinig chun cinn uaidh, tá na 

moltaí seo a leanas ag an gComhchoiste:- 

• Molann an Comhchoiste go n-aithneofar an easpa foirne atá ar fáil d’Ionad Naomh 

Pádraig agus an géarghá atá ann go gcuirfear poist fhiúntacha ar fáil dó, ar 

thuarastal maith, faoin gClár Seirbhísí Poiblí agus d’eagraíochtaí eile cosúil le 

hIonad Naomh Pádraig. (Moladh 11 sa tuarascáil seo). 

• Molann an Comhchoiste go ndéanfar athbhreithniú ar fhorálacha na scéime ‘Tús’, 

ionas go mbeidís oiriúnach don fheidhm a bhaineann leo agus a bhaineann leis an 

scéim ina hiomláine, i gcomhthéacs eagraíochtaí cosúil le hIonad Naomh Pádraig. 

Molann an Comhchoiste go ndéanfar athbhreithniú ar an gcur chuige 

gearrthéarmach a bhaineann leis an scéim faoi láthair. Molann an Comhchoiste go 

n-aithneofar an oiliúint ardchaighdeáin a fhaigheann na rannpháirtithe sa scéim 

Tús, agus iad ag obair in eagraíochtaí cosúil le hIonad Naomh Pádraig. Molann an 

Comhchoiste go ndéanfar athruithe ar an scéim Tús, a thabharfaidh cúiteamh do 

na heagraíochtaí sin, nó a ligfidh dóibh na fostaithe atá oilte acu a choimeád mar 

fhostaithe lánaimseartha. (Moladh 12 sa tuarascáil seo). 

 

• Molann an Comhchoiste go dtabharfaidh an Roinn Turasóireachta, Cultúir, 

Ealaíon, Gaeltachta, Spóirt agus Meán gach cúnamh agus tacaíocht d’Ionad 

Naomh Pádraig ina n-iarrachtaí uailmhianacha ‘Ionad Óige Ghaoth Dobhair’, ionad 

óige saintógtha ar an gcaighdeán is airde, a fhorbairt i gcroílár cheantar Ghaoth 

Dobhair. (Moladh 13 sa tuarascáil seo). 

Ard-Fheis na nÓg, 2023 

 

Bíonn Conradh na Gaeilge i gcónaí ag plé le scoileanna ar fud na tíre chun an 

Ghaeilge a chur chun cinn iontu. Mar chuid den fheachtasaíocht leanúnach seo, 

eagraíonn an Conradh Ard-Fheis na nÓg gach bliain. In 2023, tharla an Ard-Fheis na 

nÓg seo i nGaoth Dobhair, i gCo. Dhún na nGall ar an 26 go 27 Aibreán. Cé go raibh 

toscaireacht ón gComhchoiste i nGaoth Dobhair ar an 27 Aibreán 2023, bhí sé an-

sásta glacadh leis an deis cuairt chúirtéise a thabhairt ar an Ard-Fheis. 

D’eagraigh Conradh na Gaeilge an Ard-Fheis seo i gcomhpháirtíocht le hÚdarás na 

Gaeltachta, agus bhí sé ar siúl in Ionad Acadamh na hOllscolaíochta Gaeilge i bPáirc 

Ghnó Ghaoth Dobhair. Bhí daoine óga ó na ceantair Ghaeltachta i gcontaetha na 

Gaillimhe, Mhaigh Eo agus Dhún na nGall, ó roinnt Gaelcholáistí lasmuigh den 

Ghaeltacht  agus ó roinnt eagraíochtaí eile i láthair. Chomh maith leis sin, bhí 

ionadaithe ann thar ceann Chonradh na Gaeilge agus Údarás na Gaeltachta, agus 

roinnt Oifigigh Pleanála Teanga i láthair. 

Tugann Ard-Fheis na nÓg deis do dhéagóirí teacht le chéile agus a gcuid tuairimí ar 

ábhair ar leith a roinnt lena chéile. 

Ba iad seo a leanas na scoileanna agus na heagraíochtaí éagsúla a ghlac páirt san 

Ard-Fheis: - 

Cúige Chonnacht Cúige 
Laighean 

Cúige Uladh 

Coláiste an Eachréidh Coláiste 
Íosagáin 

Coláiste Ailigh 

Coláiste Chomáin Coláiste Mhuire Coláiste Feirste 

Coláiste Cuimsitheach 
Chiaráin 

 Coláiste na Carraige 

Coláiste na Coiribe  Coláiste Oiriall 

Coláiste na bPiarsach  Fóram na nÓg 

Coláiste Naomh Eoin  Gairmscoil Chú Uladh 

Coláiste na Trócaire  Pobalscoil Chloich Cheann 
Fhaola 

Club Óige Gaeilge Mhaigh 
Cuilinn 

 Pobalscoil Ghaoth Dobhair 

Scoil Phobal Mhic Dara   

Ghlac na déagóirí ó na scoileanna agus ó na heagraíochtaí éagsúla rannpháirtíocht i 

dtrí cheardlann faoi na teidil ‘Gníomhaireacht ar son na Teanga’, ‘Pleanáil Teanga’ 

agus ‘Na Meáin Shóisialta’. 

Rinne déagóirí ó Choláiste an Eachréidh, ó Choláiste Naomh Eoin agus ó Choláiste 

Oiriall cur i láthair don Chomhchoiste ar na hábhair ‘Glúin óg na Gaeltachta agus 

Todhchaí na Teanga’ agus ‘Réiteach na faidhbe – easpa ábhar as Gaeilge do 

dhéagóirí’. 

Molann an Comhchoiste díograis agus cumas na ndéagóirí uile i gcúrsaí Gaeilge, idir 

an tsuim atá acu sa Ghaeilge féin agus an tsuim atá acu sna cúinsí ina maireann sí 

agus an tslí a bhfuil sí á húsáid mar theanga phobail in Éirinn a chur chun cinn. 

Ag freastal ar Ard Fheis na nÓg 2023, bhí: - 

• Ard-Rúnaí Chonradh na Gaeilge - Julian de Spáinn Uasal, agus roinnt oifigigh 

eile ón eagraíocht sin. 

• Príomhfheidhmeannach Údarás na Gaeltachta – Tomás Ó Síocháin Uasal;  

o An Stiúrthóir Forbartha Réigiúnaí, Pobail agus Pleanála Teanga – 

Rónán Mac Con an Iomaire Uasal; 

o An Ceannasaí Pleanála Teanga – Siubhán Nic Grianna Uasal;  

o Ceannasaí Réigiúnach an Tuaiscirt – Micheál Mac Giolla Easpaig Uasal;  

o An Feidhmeannach Pleanála Teanga – Séamas Ó Gallachóir Uasal; 

agus  

o An tOifigeach Pleanála Teanga – Anna Uí Dhochartaigh Uasal thar 

ceann Údarás na Gaeltachta. 

Is mian leis an gComhchoiste buíochas a ghabháil le Conradh na Gaeilge, agus le 

hÚdarás na Gaeilge as an deis a thug siad dó páirt a ghlacadh san ócáid spéisiúil seo. 

Chomh maith leis sin,  is mian leis an gComhchoiste buíochas a ghabháil le gach scoil 

agus dalta a ghlac páirt san Ard-Fheis agus a thug deis don Chomhchoiste éisteacht 

lena gcuid tuairimí suimiúla agus iad a phlé leo. 

Ag eascairt as an bhfianaise a chuala an toscaireacht ó na daltaí iar-bhunscoile ag 

Ard-Fheis na nÓg, is é tuairim an Chomhchoiste gur fiú agus go gcaithfear éisteacht 

le guth na n-óg i leith thodhchaí na Gaeilge. Chuige sin, tá an moladh seo a leanas 

ag an gComhchoiste:- 

15. Molann an Comhchoiste go dtabharfar aird ar leith ar ard-aidhmeanna na chéad 

glúine eile, daltaí iar-bhunscoile ach go háirithe, i leith úsáid na Gaeilge mar a 

rogha theanga i gcúrsaí oibre, cumarsáide, sóisialta ina saol amach anseo. Molann 

an Comhchoiste go ndéanfar suirbhé náisiúnta, agus go gcuirfear gach dalta iar-

bhunscoile i ngach iar-bhunscoil in Éirinn san áireamh, ag leibhéal na sraithe 

sinsearaí nó a mhacasamhail, ó thuaidh agus ó dheas. Molann an Comhchoiste 

go mbainfear úsáid as an suirbhé seo chun riachtanais na ndaltaí sin a fháil amach, 

agus iad ag iarraidh a saol a ghaelú tar éis dóibh an iar-bhunscoil a fhágáil. Molann 

an Comhchoiste go n-úsáidfear an fhaisnéis a bhaileofar tríd an suirbhé sin chun 

na riachtanais a aithint i ndáil le húsáid na Gaeilge a éascú agus a normalú i saol 

na chéad glúine eile. Molann an Comhchoiste go n-athdhéanfar an suirbhé seo tar 

éis trí bliana agus gach cúig bliana ina dhiaidh sin. (Moladh 14 sa tuarascáil seo). 

AGUISÍN 1 – Comhaltas an Chomhchoiste 
Comhchoiste na Gaeilge, na Gaeltachta agus Phobal Labhartha na Gaeilge 

    

An Teachta Dála 
Catherine Connolly 

Neamhspleách 

An Teachta Dála 
Danny Healy-Rae 

Neamhspleách 

An Teachta Dála 
Seosamh Mac 

Aodha 
Fine Gael 

An Teachta Dála Marc 
Ó Cathasaigh 

An Comhaontas Glas 

    

An Teachta Dála Fergus 
O’ Dowd 
Fine Gael 

An Teachta Dála 
Ruairí Ó Murchú 

Sinn Féin 

An Teachta Dála 
Aindrias Ó 

Muimhneacháin  
Fianna Fáil 

An Teachta Dála 
Aengus Ó Snodaigh  
(An Cathaoirleach) 

Sinn Féin 

    

An Teachta Dála 
Pádraig O’Sullivan 

Fianna Fáil 

An Seanadóir Lorraine 
Clifford-Lee (Leas-

Chathaoirleach) 
Fianna Fáil 

An Seanadóir Seán 
Kyne 

Fine Gael 

An Seanadóir Rónán 
Mullen 

Neamhspleách 

 

  

 

 An Seanadóir Niall Ó 
Donnghaile 
Sinn Féin 

An Seanadóir Barry 
Ward 

Fine Gael 

